IL-“BOULEVARD” TA® FRANCIS EBEJER

Ta’ ToNy PRECA

IT-TEATRU tal-lum huwa mmexxi minn spirtu ta’ ribelljoni. Mill-kamp
intemazzjonali jidhru Genet u Ionesco, Beckett u Pinter. F'Malta, l-eroj
ta’ “Boulevard” x’aktarx li jitkellem ghad-drammaturgu nnifsu meta jist-
qarr: “Ir-ribell dejjem artista, u artista ribell”,

"Boulevard” jezamina fi tliet atti I-bajja metafizika tal-bniedem univer-
sali. Dlonk, l-eroj tad-dramm, jiehu in-"Non Serviam® ta’ Lucifru bhala
l-ghajta tieghu, u johrog bhala l-ispirtu tar-ribelljoni nnifisha. Meta jogtol
I-*Awtur”, bhal meta Nietzche habbar il-mewt ta’ Alla, huwa jiddikjara
t-tmiem tal-valuri tradizzjonali kollha li s’issa kien ihaddan il-bniedem,
Inehhi 'l Alla minn nofs u jittanta jmexxi minghajru.

Id-dominazzjoni tiehu post l-ordni. Minghajr l-awtur tal-holqien, kollox
jiegaf u jistagna u naraw quddiemna antitezi tal-progress. Wara xi zmien
il-bniedem jinghatalu ¢ans iehor, izda hu mitluf wisq biex jaghraf il-vera
tifsira ta’ dan ié-¢ans. U jidher li d-drammaturgu ghandu dubji kbar jekk
il-bniedem ghandux xi darba jgawdi I-frott tar-Redenzjoni.

Id-dramm irid jiftah ghajnejn l-udjenza ghad-dinja ta’ madwarha, Ghal-
hekk m’ghandniex niskantaw wisq jekk xi daqqiet matul id-dramm l-udjenza
hija indirizzata direttament, jekk mbux attakkata wkoll. ‘Ghall-bidu din
tista’ tidher haga kemmxejn stramba ghax, ghal smien twil, id-drama
kienet oggettiva u impersonali, bl-awtur maqtugh kemm jista’ jkun mix-
xoghol tieghu. Izda fid-drama tal-lum id-drammaturgu ma jippruvax jaghmel
dan. Minflok huwa jagbez fin-nofs, biex nghid hekk, u jirraprezenta kemm
lilu nnifsu kif ukoll l-udjenza, fuq il-palk. Hu mhux qieghed jitkellem
ghall-udjenza, Qieghed ikellem lilba, Biex naghtu ezempju ta’ dak li
geghdin inghidu: Meta f’Boulevard, lehen 1-"Awtur” jinstema’ fuq ras
l-udjenza u kollox jieqaf zobtu fuq il-palk, tinholoq bhal “short circuit®
fl-attenzjoni (s’issa oggettiva)ta’ l-udjenza, Minn dak il-punt ’il quddiem,
meta 1-*Awtur” ikellem lil “kulhadd”, l-udjenza tkun fuq il-palk ma’
1-ohrajn.

Id-dinja li naraw fil-“Boulevard” hija dinja ta’ nies ghajjiena, “hajjin
fil-mewt ... jew ahjar mejtin fil-hajja ... jizxejru mar-rih” bhal “The
Hollow Men” ta’ T.S. Eliot. Dinja ta’ nies li twieldu minghajr ebda xewqa
li jitwieldu u jmutu minghajr ma jridu l-mewt tigi fughom. Dlonk jistagsi
lill-“Awtur” “Ghaliex gibtni hawn?” u Raoul jishet il-mument li missieru
gabu fdin id-dinja. B’danakollu kulhadd jipprova jsib mezz biex ihalli xi

13



thit warajh. Missier Raoul ighaddi lit-tifel tieghu ix-xebh ta’ wiééu.
Martiza thaddan maghha il-ktieb ta’ tliet generazzjonijiet, holqa essen-
zjali mal-passat u forsi wkoll mal-futur. Dlonk, li jidher li hu estensjoni
tad-drammaturgu nnifsu, juri lill-kumplament tal-karattri, kif ukoll lill-
udjenza, li l-unika haga li tista’ Zzommhom f’sikthom hija r-raguni, u
darba minnhom l-eroj-ribell jagbez ighajjat “Il-pregudizzji rridhom. Huma
biss ighinuni halli nkun individwu tassew”.

Minghajr ir-raguni, il-bniedem jispiéca bhal pupu, u m’ghandux ghalfejn
wiehed jiskanta wisq meta Ebejer igieghel 1-*Awtur” ighid li huwa holoq
il-palk ghall-atturi tieghu ghax “Ghidt b’dawn ser niehu gost. Idahhkuni
gishom fkummiedja”.

Il-karateri 1i naraw fil-“"Boulevard” mhux talli huma pupi ta’ l-ispaga,
izda huma mahlugin b’¢ertu mod li l-ispag taghhom ma jithabbel qatt. Ma
jistghu jersqu qatt lejn xulxin. Huma kollha gzejjer bl-ebda rabta bej-
niethom. Il-bi¢¢a I-kbira minnhom gishom annimali feroéi, iduru fil-gagga
tal-hajja, lesti biex jiggranfaw f'xulxin. Kultant karattru jipprova jilhaq
lill-iehor, jew jikkomunika ma’ l-ohra. Imma kliemu ma jaghmel xejn hlief
jimla’ I-vojt, u jiswa biss biex jenfasizza l-kwiet bejn kelma u ohra, bejn
sentenza u ohra. Id-djalogu ta’ Ebejer jimxi xi haga Hekk: Kwiet ...
kelma, ghal ftit tizfen fin-nofs ... nergghu ghall-kwiet. It-Tama, l-hekk
imsejha Mara tal-Ward, tispi¢c¢a biex tistqarr: “Ghalfejn nghid u nitkellem,
Hadd ma jifhem. Hadd ma jifhem lil hadd ... u hadd ma jithem xejn. Qisu
hadd ma qal xejn mill-bidu tad-dinja sal-lum”. U f’parti ohra tad-dramm
insibu dan id-djalogu bejn éigi u Boris:

Gigi: X’hemm xi nghidu. Ghidna kollox.
Boris: Ghamilna kollox.

Gigi: M’hemm xejn aktar.

Boris: Xejn aktar,

Fit-tieni att, “l-atmosfera hi wahda ta’ dezolazzjoni ... u fil-boghod
jinstema’ 1-krib ta’ volpi”. L-arja tifga’, u l-karattri jippruvaw “jitwes-
sghu”, imqar ighollu dirghajhom. Ghalxeja. L-atmosfera tghaffighom. Huma
ghatxana ghall-helsien, helsien illi qatt ma jistghu jilhqu. Il-kliem li
I-karattri juzaw ghal darbtejn jikkontribwixxu mhux ftit ghal din l-atmos-
fera.Nisimghu kliem shun u ghatxan bhal “xemx”, “dezert”, “ramel shun”,
“shana”, “sfajra”, “nixfa”, “hruq®, "bahh” u “mejjet”, kliem li jgieghlu
l-udjenza tintebah li hi wkoll qieghda tifga’.

Ghad-drammaturgu, il-gisem mhuwiex oggett ta’ sbuhija jew pjacir,
wisq inqas mezz ghas-salvazzjoni, Huwa biss xkiel ghal l-ispirtu u ghar-

raguni. Ghalhekk huwa xi haga baxxa u moqzieza. Il-gisem ta’ missier
Raoul tisthajlu gieghed jimmoffa u minn mument ghall-iehor se jitmermer
u jaqa' bi¢ciet. Gregorex isib diffikulta’ kbira jagharaf jikkontrolla I-
partijiet differenti ta’ gismu u meta fl-ahhar jirnexxilu jsib il-pozizzjoni
li jkun qieghed ifittex, jigi midfun fil-fjuri, tant li jghajjat "Qeghdin
tifgawni bil-fwieha”.

Il-karattri huma ossessjonati mill-helsien u hemm hafna referenzi
ghall-isem “Libero” (hemm xi rabta bejn dan l-isem u l-kelma Taljana li
tfisser “hieles®?). Il-prezent joboghduh u ghalhekk jagghu fuq il-memorji
tal-passat: taz-zghozija jew it-tfulija — memorji li m’humiex biss memor;ji,
ghax il-prezent huwa biss il-passat imgebbed, u l-prezent passat ghall-
futur.

Ebejer jorbot hafna fuq is-simboli biex iwassal il-messagg tieghu. Is-
simboli jdahhlu l-udjenza fil-kurzitd u jtuha x’tahseb. Jekk u meta I-
udjenza jimexxilha tinterpreta simbolu, iktar fa¢li ZZomm l-interpretaz-
zjoni, ghax tkun giet ipprezentata lilha b’mod konkret. M’ghandniex xi
nghidu, is-simbolu fid-dramm huwa xbieha poetika, u ghalhekk jista’
jkollu izjed minn interpretazzjoni wahda, B’danakollu xi simboli "diretti”
bhal “barbed wire”, gabuba tas-suldati, u azzarin, bié-¢ar ifissru l-jasar,
wagqt li l-mara li tbiegh il-fjuri hija t-Tama. Simbolu inqas dirett huwa 1-
vapur tal-karti joghla kemm kemm ma jilhquhx il-personaggi tad-dramm,
Wiehed jista jinterpreta dan bhala l-helsien u s-salvazzjoni li huma hekk
“elusive®,

Minn dan kollu jidher éar illi “Boulevard” mhux dramm realistiku fis-
sens li jurina karattri tad-demm u l-laham f sitwazzjonijiet familjari.
Ghall-kuntrarju, it-teatru ta’ Ebejer jaghti l-idea tal-holm. Il-karateri
tieghu jitkellmu b’poezija xejn familjari, u l-grajjiet ma jsehhux wara
xulxin b’'mod logiku. L-isfond ta’ l1-azzjoni mhux familjari b’mod 1i ghandu
rabta ma’ xi pajjiz jew belt partikolari, ll-boulevard tal-play hi komuni,
tista’ tghid, ghal kull belt u rahal tad-dinja. Hekk ukoll nistghu nghidu
ghaz-zmien li fih tigri l-azzjoni. Hlief forsi fil-kostum, m’hemm l-ebda
referenza diretta ghal xi zmien passat, prezent jew futur, Realizmu kif
drajna narawh fid-drammi ta’ Chekhov u Ibsen ma fihiex. Fih minflok
realizmu psikologiku, ghax jimexxilu jesplora d-dlamijiet tas-subkonxju
uman. F’dan il-process johrog il-messag tal-awtur. Il-messagg fih hafna
x’wiehed jistharreg, u ghalkemm wiehed jista’ ma jaccettahx, xorta jkollu
jammetti li fuq il-Boulevard, il-hajja hija misteru illi ghalih.m’hemmx
soluzzjonijiet facli. Jekk imbaghad jasal ukoll biex igieghel l-udjenza
tifli l-ghax u l-ghaliex ta’ hajjitha, dan id-dramm ikun sewa mhux ftit.

15



